
ՀՀ կառավարության որոշման նախագծի 

Քաղաք Երևան, Կենտրոն, Մոսկովյան փողոց 37, թիվ 37 տարածք հասցեում գտնվող 319.9 քառ. մետր մակերեսով տարածքը, ինչպես նաև շենքի զբաղեցրած, օգտագործման և սպասարկման համար հատկացված 876.95 քառ. մետր մակերեսով հողամասից 320/2626 բաժնային մաս հանդիսացող հողամասը (այսուհետ՝ Գույք) հանդիսանում է պետական սեփականություն և ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)։
ՀՀ կրթության, գիտության, մշակույթի և սպորտի նախարարությունը դեռևս 05.08.2021թ. գրությամբ տեղեկացրել էր Պետական գույքի կառավարման կոմիտեին, որ «Հենրիկ Իգիթյանի անվան գեղագիտության ազգային կենտրոն» փակ բաժնետիրական ընկերությունը` իր կողմից օգտագործվող տարածքների մոնիտորինգի արդյունքում պարզել է, որ Հայաստանի Հանրապետության սեփականությունը հանդիսացող  Երևան քաղաքի Մոսկովյան 37 շենքի հասցեում գտնվող 319.9  քառ. մետր մակերեսով  թիվ 37  տարածքի հետագա օգտագործումը  աննպատակահարմար է, քանի որ տարածքը գտնվում է  ոչ բարվոք վիճակում՝ նկուղային հարկ, որտեղ բացակայում է անհրաժեշտ լուսավորությունն ու օդափոխությունը։ Վերանորգոման աշխատանքների համար պահանջվում  են ֆինանսական մեծ ներդրումներ, որը Ընկերությունը չի կարող իրականացնել։ Ընկերությունը նշված տարածքը առաջարկել էր թողնել Պետական գույքի կառավարման կոմիտեի տնօրինությանը։
Նշվածի արդյունքում ՀՀ կառավարության 24.09.2021թ. թիվ 1567-Ա որոշման համաձայն լուծվել է Ընկերության հետ կնքված անհատույց օգտագործման պայմանագիրը, որի գրանցման վերաբերյալ Կադաստրի կոմիտեի կողմից 10.11.2021թ. տրամադրվել է համապատասխան տեղեկանք։
Ներկայացված նախագծով առաջարկվում է ՀՀ ՏԿԵ նախարարության պետական գույքի կառավարման կոմիտեին ամրացված, պետական սեփականություն հանդիսացող քաղաք Երևան, Կենտրոն, Մոսկովյան փողոց 37, թիվ 37 տարածք հասցեում գտնվող գույքը ներկայացնել օտարման՝ դասական աճուրդով:
Աճուրդով օտարման ենթակա Գույքի վաճառքի մեկնարկային գին է սահմանվել գնահատված արժեքի 100 տոկոսի չափով՝ 113 790 000 դրամը, ներառյալ հատկացված հողամասի տվյալ պահին գործող շուկայական արժեքին մոտարկված կադաստրային արժեքը՝ 35 265 012 դրամ։
Գնորդը պարտավոր է վճարել նաև Գույքի արժեքի որոշման դիմաց գանձվող գումարը՝  193 164 դրամը։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
[bookmark: _GoBack]ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ քաղաք Երևան, Կենտրոն, Մոսկովյան փողոց 37, թիվ 37 տարածք հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
